
SEGMENTAR VA MOLIYAVIY 
HISOBOT TUZISHDA XO‘JALIK 

YURITUVCHI SUBYEKTLAR 
MULKINI BAHOLASHNING 

METODOLOGIK MUAMMOLARI
Alikulov G‘olibjon

Toshkent moliya instituti mustaqil tadqiqotchisi

Annotatsiуa: Maqolada iqtisodiyotni raqamlashtirish sharoitida xo‘jalik yurituvchi subyektlar mulkini baholashning mavjud 
metodologik muammolari, aktivlarni baholashdagi buxgalteriya hisobining milliy va xalqaro standartlaridagi usullar, baho-
lash bo‘yicha buxgalteriya hisobining mavjud metodologik muammolarni hal etish bo‘yicha taklif va tavsiyalar berilgan.

Kalit so‘zlar: aktiv, asosiy vosita, tayyor mahsulot, baho, qiymat, hisob bahosi.
Abstraсt: The article presents the existing methodological problems of assessing the property of business entities in the 
context of the digitalization of the economy, the methods of national and international accounting standarts for asset val-
uation, proposals and recommendations for solving existing methodological problems of valuation accounting.

Keу words: asset, fixed assets, finished products, valuation, cost, valuation.
Аннотация: В статье представлены существующие методологические проблемы оценки имущества хозяйству-
ющих субъектов в условиях цифровизации экономики, методики национальных и международных стандартов 
учета оценки активов, предложения и рекомендации по решению существующих методологических проблем оце-
ночного учета.

Ключевые слова: актив, основные средства, готовая продукция, оценка, стоимость, оценка.

K I R I S H
Iqtisodiyotni raqamlashtirish sharoitida xo‘jalik yurituvchi subyektlar mulklarini asosiy vositalar, nomoddiy 

aktivlar, moliyaviy investitsiyalar, materiallar, tayyor mahsulotlar, pul mablag‘lari kabi turlarga bo‘linishi, ularni 
foydalanish muddatlari, xo‘jalik jarayonlarida ishtirok etishini xususiyatlari mulkni baholashda turli usullarning 
qo‘llanishi buxgalteriya hisobining standartlarida belgilab berilgan.

 Xo‘jalik yurituvchi subyektlar mulklarini turlicha qiymatlari (bahosi) bo‘lib, bu baholarni aniqlash usullari 
subyekt buxgalteriya hisobida qo‘llaniladigan usullar investitsion va baholash kompaniyalari qo‘llaydigan usul-
larga nisbatan xususiyatlari uchraydi. Bundan tashqari, buxgalteriya hisobining milliy va xalqaro standartlardagi 
farqli jihatlari subyektlar mulkini baholashning metodologik muammolari mavjudligini belgilab beradi.

 Mulklarni baholashning metodologik muammolarni hal etish Respublikamizda qabul qilingan “Buxgal-
teriya hisobi to‘g‘risida (Yangi tahriri)”gi qonuni va qonun osti me’yoriy-huquqiy hujjatlar, Buxgalteriya hisobining 
xalqaro standartlari (IAS) va Moliyaviy hisobotning xalqaro standartlari (IFRS) asosida moliyaviy hisobotni 
tayyorlash va taqdim etish bo‘yicha buxgalteriya hisobini tashkil etish va yuritish bo‘yicha me’yoriy hujjatlarga 
o‘zgartirishlar kiritish bilan hal etilib bormoqda

M A V Z U G A  O I D  A D A B I Y O T L A R  T A H L I L I .
Xo‘jalik yurituvchi subyektlar mulklarini baholash zaruriyati, ularni harakatini buxgalteriya hisobida aks etti-

rish hamda sengmentar (ichki) va moliyaviy hisobot tuzish jarayonida paydo bo‘ladi. Mulklarni baholash meto-
dologiyasi bo‘yicha olib borilgan ilmiy–tadqiqotlarda iqtisodchi-olimlar tomonidan taklif va tavsiyalar berilgan 
bo‘lib, ularning tahlili mulklarini baholash metodologiyasida ma’lum muammolar borligini ko‘rsatmoqda. Buxgal-
teriya hisobida mulklarni baholash, buxgalteriya hisobi fanining bir metodi sifatida qaralib, iqtisodchi – olimlar 
tomonidan uning ahamiyati, mohiyati va baholash usullari bo‘yicha takliflar berilgan.

Moliyaviy hisobotning xalqaro standartlariga ko‘ra, “baholash –  bu moliyaviy hisobotning elementlari 
tan olinishi va balans va daromadlar to‘g‘risidagi hisobotga kiritilishi kerak bo‘lgan pul summalarini aniqlash 
jarayoni” [3.-b.84].

Iqtisodchi olim N.P.Kondrakov baholashning maqsadi va usullari to‘g‘risida quyidagicha fikr bildirgan “Mulk 
va majburiyatlarni baholash tashkilot tomonidan buxgalteriya hisobi va moliyaviy hisobotlarda pul ko‘rinishida 
aks ettirish uchun amalga oshiriladi” [8.-b.38]. Iqtisodchilar G.V Davydova va L.A. Petrovlar eas, baholashga quyi-
dagi ta’rif berishgan: “Baholash barcha iqtisodiy hodisalarni pul shaklida ifodalash usulini ifodalaydi. Baho-
lash hisobga olingan obyektlarni sotib olish, ishlab chiqarish va sotish uchun moddiy, mehnat va pulning real 
xarajatlariga asoslanadi” [7.-b.84]. Iqtisodchi-olima S.N. Polenova tomonidan ham shunga o'xshash ta'rif bergan: 
“Baholash iqtisodiy hodisalarni pul va boshqa o‘lchovlarda ifodalash usulidir” [9.-b.43].

O‘zbekistonlik iqtisodchi-olimlar A.A.Karimov, D.A.Muhammedova, S.A.Jumanazarovlar baholashni 
jarayon deb hisoblab, bunda mulkni pul o‘lchov birligida hisoblanishini qayd etishgan: “Baholash korxona mul-
kini va uni shakllantirish manbalarini pul ko‘rinishida o‘lchash usulidir. Baholash jarayonida jismoniy va mehnat 
ko‘rsatkichlari narxlar, tariflar, rasmiy ish haqi va boshqalardan foydalangan holda pul ko‘rsatkichlariga aylan-
tiriladi” [6.-b.34].

I.A.Feldman esa, xo‘jalik yurituvchi subyektlarning asosiy vositalarini baholash haqida yozib, ularni uch hil 
bahoda baholanishini qayd etib o‘tgan: “Iqtisodiyot va buxgalteriya hisobida asosiy vositalarning uchta bahosi 
qo‘llaniladi: boshlang‘ich qiymati, tiklash qiymati va qoldiq qiymati” [12.-b.102].

Xo‘jalik yurituvchi subyektlar mulkini, buxgalteriya hisobining obyekti bo‘lib, baholashning metodologik 
muammolari quyidagi nuqtayi nazardan hal etilishiga e’tibor qaratilishi Ya.M.Sokolov tomonidan qayd etilgan: 
“Buxgalteriya hisobi va buxgalteriya hisobidagi baholash buxgalteriya obyektiga pul qiymatini belgilashni o‘z 
ichiga oladi. Buxgalteriya hisobining ham, buxgalteriya hisobining ham markaziy muammosi bo‘lgan baholash 
kamida uchta nuqtayi nazardan ko‘rib chiqilishi kerak:

a) predmeti bo‘yicha,
b) usuli bo‘yicha va
d) iqtisodiy jarayonlarni axborotda aks ettirish funksiyasi bo‘yicha” [10.-b.198–199].
Umuman olganda xo‘jalik yurituvchi subyektlar mulkini buxgalteriya hisobi obyekti sifatida baholash meto-

dologiyasini takomillashtirish, mulklar harakati va ular bo‘yicha buxgalteriya hisobotlari tuzishda baholashdagi 
mavjud muammolarni hal etilishiga olib keladi.

T A H L I L  V A  N A T I J A L A R
O‘zbekiston Respublikasi “Buxgalteriya hisobi to‘g‘risida (Yangi tahriri)” qonunning 7-moddasida “Aktivlar, 

majburiyatlar, xususiy kapital, zaxiralar, daromadlar, xarajatlar, foyda, zararlar va ularning harakati bilan bog‘liq 
xo‘jalik operatsiyalari buxgalteriya hisobining obyektlaridir. Buxgalteriya hisobi obyektlari sintetik va analitik 
hisoblarda yuritiladi” [1] deb belgilab berilgan bo‘lib, buxgalteriya hisobi obyektlari ichida xo‘jalik yurituvchi sub-
yektning mulki uning aktivi hisoblanadi. 

Mulk (aktivlar)ning harakati: hisobot davrining boshiga qolig‘i, kirimi, chiqimi, hisobot davrining oxiriga 
qoldig‘i buxgalteriya hisobida hisobga olinadi. Mulkning buxgalteriya hisobida yuritilishida albatta, ular ma’lum 
bir qiymatda aks ettirilishi lozim. Mulkning qiymatini aniqlash, uning baholanishi bilan bog‘liq bo‘lib, baho-
lash natijasida mulkning buxgalteriya hisobida hisobga olinadigan qiymati aniqlanadi. Buxgalteriya hisobida 
bu-mulkning hisob bahosi hisoblanadi.

Xo‘jalik yurituvchi subyektlar mulki turli tuman bo‘lib, ularning mulki subyektning tarmoq xususiyati, ishlab 
chiqarish turi va boshqa xususiyatlariga ko‘ra turlari farqlanadi. Subyektlar mulkini turli belgilari bo‘yicha tur-
kumlash mumkin bo‘lib, biz ularni ayrimlarini keltiramiz (1-jadval)

1-jadval: Xo‘jalik yurituvchi subyektlar mulkining turkumlanishi
Turkumlash belgilari Guruhlari

Buxgalteriya balansida aks ettirilishi bo‘yicha
Uzoq muddatli
Qisqa muddatli (joriy, aylanma)

Xo‘jalik jarayonida ishtirok etish davri bo‘yicha
Hisobot yilida ishtirok etadiganlar
Kelgusi hisobot yilida ishtirok etadiganlar

Xo‘jalik moliyaviy jarayonida ishtirok etishi bo‘yicha
Moliyaviy
Nomoliyaviy

Turlari bo‘yicha 
Moddiy
Moliyaviy

Amartizatsiya (eskirish) hisoblash bo‘yicha
Amartizatsiya (eskirish) hisoblanadigan
Amartizatsiya (eskirish) hisoblanmaydigan

Qayta baholash o‘tkazish bo‘yicha
Qayta baholanadigan
Qayta baholanmaydigan

Xo‘jalik yurituvchi subyektlar mulki buxgalteriya hisobida hisobga olishdan oldin albatta, baholanadi. 
O‘zbekiston Respublikasi Buxgalteriya hisobining milliy standarti bo‘yicha mulklarni baholash tartibi quyidagi 
BHMSlarida aks ettirilgan bo‘lib, ular quyidagilar (2-jadval): 

2-jadval: Xo‘jalik yurituvchi subyektlar mulkini baholash aks ettirilgan buxgalteriya hisobining milliy standartlar 
(BHMS)

O‘zbekiston Respublikasi
BHMS nomi va nomeri

Moliya vazirligi 
tasdiqlagan sana

Adliya vazirligi ro‘yxatga 
olgan sana

4-sonli “Tovar-moddiy zaxiralar” 2020-yil 28-may.24-son 2020-yil 30-iyun. 3259-son

5-sonli “Asosiy vositalar” 2003-yil 9-oktabr.114-son 2004-yil 20-yanvar. 1299-son 

7-son “Nomoddiy aktivlar” 2005-yil 25-mart.35-son 2005-yil 27-iyun. 1485-son

12-son “Moliyaviy investisiyalarni  hisobga olish” 1998-yil 23-dekabr. 65-son 1999-yil 16-yanvar. 596-son

22-son “Chet el valyutasida ifodalangan aktivlar va 
majburiyatlarning hisobi” 2004-yil 23-mart. 51-son 2004-yil 25-may. 1364-son

Buxgalteriya hisobining xalqaro standartlari (IAS) asosida bo‘yicha mulklarni baholashda quyidag stan-
dartlar qo‘llaniladi: 

■ BHXS 2 – “Zaxiralar”;
■ BHXS 11 –  “Qurilish shartnomalari”;
■ BHXS 16 –  “Asosiy vositalar”;
■ BHXS 21- “Valyuta kurslaridagi o‘zgarishlarning ta’sirlari”;
■ BHXS 32 – “Moliyaviy instrumentlar: taqdim etish”;
■ BHXS 36 – “Aktivlarning qadrsizlanishi”;
■ BHXS 38 – “Nomoddiy aktivlar”; 
■ BHXS 40 – “Investitsion mulk”;
■ BHXS 41 – “Qishloq xo‘jaligi”.
Moliyaviy hisobotning xalqaro standartlari (IFRS) asosida bo‘yicha mulklarni baholashda quyidag standart-

 lar qo‘llaniladi: 
■ MHXS 3 –  “Biznes birlashuvlari”;
■ MHXS 5 –  “Sotish uchun mo‘ljallangan uzoq muddatli aktivlar”;
■ MHXS 6 –  “Foydali qazilmalar zaxiralarini qidirish va baholash”;
■ MHXS 7 –  “Moliyaviy instrumentlar: ma’lumotlarni ochib berish”;
■ MHXS 13 –  “Haqqoniy qiymatni baholash”;
■ BHXS 11- “Qurilish shartnomalari”.
O‘zbekiston Respublikasi Buxgalteriya hisobining milliy standarti bo‘yicha mulklarni baholashda ularning 

quyidagi baholari aniqlanadi:
● boshlang‘ich qiymat – xo‘jalik yurituvchi subyektda dastlab buxgalteriya hisobida aks ettirish uchun 

aniqlangan summasi (bahosi).
● joriy qiymat – ma’lum bir sanada amalda bo‘lgan bozor narxlari bo‘yicha mulklarni qayta baholash nati-

jasida aniqlangan summasi (bahosi);
● amortizatsiyalanadigan qiymat – kutilayotgan (baholangan) tugatish qiymatini chegirgan holda moli-

yaviy hisobotlarda ko‘rsatilgan aktivning boshlang‘ich (tiklash) qiymati summasi; 
● qoldiq (balans) qiymat – bu amartizatsiyalandigan mulklar uchun tegishli bo‘lib, boshlang‘iya (joriy) qiy-

matdan amortizatsiya summasini chegirgan keyingi summasi (bahosi);
● tugatish qiymati – asosiy vositalarning chiqib ketishida kutilayotgan daromaddan kutilayotgan xara-

jatlarni chegirgandan so‘ng qolgan summasi (bahosi);
● realizatsiya qilishning sof qiymati – mulkning bozor bahosidan, ularni foydaladigan holatga keltirish va 

realizatsiya qilish bo‘yicha xarajatlarni chegirilgan summasi.
Buxgalteriya hisobi va moliyaviy hisobotning xalqaro standartlari asosida xo‘jalik yurituvchi subyektlar 

nomoliyaviy mulkini baholashda quyidagi standatlardan foydalaniladi (3-jadval). 

3-jadval: Nomoliyaviy mulkni baholash

Standartlar Dastlabki 
baholash Qayta baholash Qadrsizlanish

BHXS (IAS) 2 –  “Tovar-moddiy 
zaxiralar” Tannarx va sof sotish qiymatidan eng kichigi Qo‘llanilmaydi

MHXS (IFRS) 5- “Sotish uchun 
mo‘ljallangan uzoq muddatli aktivlar

Balans va haqqoniy qiymatidan 
eng kichigi minus sotish xarajatlari 
(amortizatsiyalanmaydi)

Qo‘llanilmaydi

BHXS (IAS) 16- “Asosiy vositalar” Tannarx Xaqiqiy xarajatlar modeli (amortizatsiyalanadi 
yerdan tashqari) Qo‘llaniladi

BHXS (IAS)
40-“Investitsion mulk” Tannarx Xaqiqiy xarajatlar modeli 

(amortizatsiyalanadi) Qo‘llaniladi

BHXS (IAS) 
38 “Nomoddiy aktivlar” Tannarx Xaqiqiy xarajatlar modeli (amortizatsiyalanadi 

muddatsiz aktivlar)
Qo‘llaniladi

O‘zbekiston Respublikasida subyektning mulkini hisobga olishda uning bahosini aniqlash usullari turlicha 
bo‘lib, bunda mulkning subyektga kelish manbasiga, sotib olinganmi, o‘zida ishlab chiqilganmi, tekinga olin-
ganmi va boshqa manbalarga qarab bir-biridan farq qiladigan usullar qo‘llanilaniladi. Masalan, asosiy vositalar 
pudrat usulida qurilgan bo‘lsa, loyiha qiymatida, agar xo‘jalik usulida qurilgan bo‘lsa, tannarxda baholanadi.

X U L O S A  V A  T A K L I F L A R
Buxgalteriya hisobida xo‘jalik yurituvchi subyektlar mulkini baholashning turli usullarining mavjudligi, ushbu 

usullarni qo‘llashda milliy va halqaro standartlardagi, baholash va investitsion kompaniyalaridagi farqli jihatlari 
subyektlar mulkini baholashning metodologik muammolari borligin belgilaydi. Ushbu mavjud muammolar amal-
dagi buxgalteriya hisobining me’yoriy hujjatlarga tegishli o‘zgartirishlarni kiritish asosida hal etilishi maqsadga 
muvofiq hisoblanadi. Buning uchun quyidagilarni taklif qilamiz:

● buxgalteriya hisobining obyekti bo‘lgan xo‘jalik yurituvchi subyektlar mulklarini baholash tartiblariga va 
usullariga moliyaviy hisobotning xalqaro standartlari asosida o‘zgartirishlar kiritish;

● asosiy vositalarni qayta baholash Nizomini standartlarga kiritilayotgan o‘zgartirishlar asosida qayta tas-
diqlash;

● moliyaviy hisobotni moliyaviy standartning xalqaro standartlari asosida tayyorlash va taqdim etish bilan 
birga, buxgalteriya hisobini buxgalteriya hisobining xalqaro standartlari asosida yuritish.

